
Aŭstraliaj Esperantistoj 
Novaĵletero de Ĉiuj Aŭstraliaj Esperantistoj 

RETADRESE  AL ĈIU ESPERANTISTO EN AŬSTRALIO, NOVZELANDO KAJ PETANTOJ 

 Redaktoro Roger Springer  Provlegita de Franciska Toubale 
PLENUMITA 18/05/2023  Sescenttridekkvina eldono  (unua eldono 20/09/2011) 

Sendu novaĵojn, leterojn, fotojn, informojn al Roger Springer rogerspringer@tpg.com.au; 

XXxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxXxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxx 

 
Pasintaj „Aŭstraliaj Esperantistoj“ korektitaj atingeblas je la suba adreso 

Ctrl+klaku la veran ligilon)  http://aea.esperanto.org.au/australiaj-esperantistoj/?lang=eo 
Ĉirkaŭ unu semajnon post la ĝenerala elsendo, la korektitaj kopioj estas sendataj al AEA. (Sen #) 

 

            Esperanta Retradio  
Donas bonan ĉirkaŭ-5 minutan 
aŭskultadon kaj legadon ĉiun tagon    
MANĜEBLA PAKUMO EL OVOŜELOJ 
13a de majo 2023

 

Surhavu vizaĝmaskon.  
Unu terno povas elŝpruci virusojn ĝis 8 metroj. 

Homoj protektas aliulojn per la surporto de vizaĝmaskoj.   
Nun oni kredas ke aeraj gutetoj estas la ĉefa maniero, per kiu homoj 

infektiĝas je la kronviruso.  Vi respondecas pri via sano, do portu 

maskojn.         Roger Springer 

 

Mia bela "Corymbia " arbo floras en mia ĝardeno nun.  

  Petro 

 Danzer    El  
 

 

 

La limdato por sendi kontribuaĵon al AE estas mardo en la vespero. Merkredo estas tro malfrua . 

Alternativaj Novaĵoj   https://www.greanvillepost.com/  https://titaniclifeboatacademy.org/  https://globalsouth.co/ 

 la 26an de Julio 1948!   
            Leginte la artikolon pri la Nacia Festo de la Esperantistoj de Renato Corsetti en AE 634, 

mi subite faris ion, kion mi nur tre malofte faras. Mi komencis pensi, eĉ pripensi! 

            Mi memoras ke iam mi estis 16- jara. Tio estis en la jaro 1948, do antaŭ tre longe. Mi 

laboris en la “Reĝa Porcelanfabriko” en Kopenhago.  Iun tagon mi diris al mia patro, ke mi 

intencas lerni la germanan lingvon, ĉar iel ĝi plaĉas al mi. Respondis mia patro: “Kial vi volas 

lerni la germanan lingvon, ĉu vi volas paroli nur kun germanoj?” Mia respondo estis: “Ne, eble 

ne nur kun germanoj!” Li respondis: “Lernu Esperanton, la internacian lingvon!” Mi demandis 

lin, “ĉu vi parolas ĝin, sed li respondis ke ne!”  

               Kiel 16-jarulo mi kutimis bicikli al multaj diversaj lokoj en Danujo. Ĉiun dimanĉon, 

fakte ĉiun sabaton vespere, mi biciklis al iu tiel nomata Junularloĝejo, kie mi pasigis la nokton. 

La dimanĉon mi eliris kaj rigardis la ĉirkaŭaĵojn de tiu interesa loko, kaj poste mi rebiciklis 

hejmen al Kopenhago. 

            Por uzi la Junularloĝejon oni devis esti paginta membro de iu organizaĵo. Tiu organizaĵo 

ĉiun monaton eldonis junulargazeton. En ĝi mi legis pri la lingvo Esperanto. Ĝi eĉ publikigis 

kurson de tiu interesa kaj necesa lingvo. Kompreneble mi, kiel vi sendube jam divenis, studis 

tiujn lecionojn kaj tradukis preskaŭ ĉion, kion mi faris en la porcelanfabriko. 

             En la ĉiutaga novaĵgazeto de Kopenhago mi trovis anoncon de iu sinjorino kiu instruis 

tiun elstare bonegan kaj belegan lingvon. Mi telefonis al ŝi kaj ŝi donis al mi unu el la 

semajntagoj, kiam ŝi povis instrui min. Tio estis la komenco de mia interesa vivo. 

            Ŝi ne nur instruis min. Ŝi rekomendis al mi viziti la Esperanto-klubojn en Kopenhago. 

Tiam estis kvin tiaj kluboj. Mi vizitis ilin ĉiujn.  

            Ĉiun someron oni organizis Esperanto-Lernejon en la bone konata urbo Helsinoro en 

Nordselando en Danujo. Mia instruistino rekomendis al mi partopreni la kurson tie. Mi faris 

tion. Venis lernontoj de preskaŭ ĉiuj landoj de la mondo. Se mi bone memoras, la kurso daŭris 

du semajnojn. Krom Esperanto-kursoj okazis ankaŭ ekskursoj.  Ĉiun jaron la tuta 

esperantistaro vizitis la faman kastelon en Helsinoro, la kastelon, kiun Shakespeare  

famigis per sia historio pri Hamlet, se vi memoras tion. Sed okazis ankaŭ multaj aliaj interesaj 

aferoj. 

              Plurajn fojojn mi partoprenis la kursojn tie. 

              Se mi bone memoras, tiu mia tuta Esperanto-vivo komenciĝis la finon de Julio. Tiam mi 

ne sciis tion, sed nun mi ja scias, ĉar Renato Corsetti rememoris min pri la Esperanto 

Tago, tio igis min verki ĉi tiun artikolon pri la fakto, ke mia Esperanto-vivo komenciĝis 

la 26an de Julio 1948!              Bob Felby 

  

 
 

Subtenu Vian   Novaĵleteron 

Granda grumblotemo 
Mia amikino Vera Payne instigis min grumbli pri nia uzado de landnomoj. Ĉar mi neniam 

rifuzas komplezon al virino, mi provos. 

Unue estas foje disputo pri la finaĵoj -io kaj -ujo. Laŭ miaj konstatoj granda plimulto uzas 

-io, do ankaŭ mi. Vi diru Anglujo, se vi insistas. 

Kiam mi instruas al komencantoj, mi prezentas la tre facilan sistemon: franco – Francio -- 

la franca, japano – Japanio – la japana, ktp. 

Simpla, klara sistemo. Lernantoj povas tuj uzi ĝin. Kontrastu tion kun la kompleksaj 

nacilingvaj sistemoj! 

Sed mi loĝas en Aŭstralio. Ĉu do mi estas aŭstralo? Hm, ne, mi estas aŭstraliano, kaj 

loĝanto de Kanado estas kanadano, loĝanto de Usono estas usonano, ktp. 

Kio okazis al la simpla sistemo? Ĉu fakte estas du sistemoj? 

Bedaŭrinde jes. Ŝajnas, ke nia kara LLZ decidis, ke la unua sistemo aplikiĝu al landoj de la 

Malnova Mondo (alia esprimo por Eŭrazio), sed la dua regu en la Nova (ekstereŭropa) Mondo. 

Do italoj loĝas en Italio, germanoj en Germanio; sed Brazilo estas la hejmo de brazilanoj, 

Meksiko de meksikanoj. Sed pro la formo de Nederlando kaj Irlando, ties loĝantoj estas 

respektive irlandanoj kaj nederlandanoj (iu ŝerce proponis, ke ni povus asigni nederojn al 

Nederio). 

Ĉu ĉiloj estas la civitanoj de Ĉilio? Ne. Tiu lando estas ekster Eŭropo, do ĝiaj homoj estu 

ĉilianoj. 

Alia problemo estas landoj de Azio kaj Afriko. Ĉu la loĝantoj de Ĉinio estas ĉinoj aŭ ĉinianoj

? Kaj ĉu Japanio loĝigas japanojn aŭ japanianojn? En la fruaj 1980-aj jaroj la Akademio decidis, 

ke en Koreo loĝas koreanoj. Sed la esperantistoj de tiu lando protestis (ili dissendis sian proteston 

tutmonden). Ili postulis egalecon kun ĉinoj kaj japanoj; ili estu koreoj kaj loĝu en Koreio. La 

sieĝataj akademianoj kapitulacis. 

Estas multaj aliaj problemoj. Kiel ni traktu la -istan-landoj? Nu, estu Afganio, kie loĝas 

afganoj (ĉu do parto de la Malnova Mondo?). Kaj kio pri Pakistano? 

Nia Ralph Harry multe cerbumis pri tiu ĥaoso. Li volis enkonduki Esperanton en UN-on, 

kaj kredis, ke estas "skandalo", ke Esperanto ne havas universalan, simplan manieron nomi 

landojn kaj civitanojn. Li sendis al mi proponon, kiu unue ne plaĉis al mi. Lia propono estis, ke 

ĉiu landonomo finiĝu per -io kaj oni aldonu -ano por nomi la civitanon: do Francio estu la landoj 

de francianoj, Brazilio de brazilianoj, ktp. 

Mi demandis Ralph, kion ni faru pri jam ekzistantaj vortoj, kiaj franco, belgo, ruso ktp. Li 

respondis, ke ekz. italiano estu civitano de Italio, kie ajn li naskiĝis, kaj italo estu homo naskita 

en la lando. 

La propono de Ralph estis almenaŭ provo krei koheran universalan sistemon. 

Kion opinias legantoj de AE?    

          Trevor Steele   

    La Manlia Esperanto-Klubo    
La Manlia grupo kunvenas je 10.30 atm ĝis 12ptm la unuan kaj trian 

sabatojn de la monato   Unu taso da klubpagita kafo atendos vin.  

Ni renkontiĝas ĉe la oceana fronto kontraŭ la Restoracio Bluewater, Suda Stejno.                       

La 20a de Majo estos la tria sabato. Venu !            Roger Springer 02 9976 6320

  

3ZZZ En la elsendo de la 15a de majo 2023 eblas aŭdi pri la spertoj 

de la esperantistoj el Brisbano, pri la estonta ekskluziva uzo de cifereca 

valuto . Eblas aŭdi ankaŭ kantojn el la nova albumo de Martin kaj la 

Talpoj , Vestiĝoj, eldonita de Vinilkosmo. 

Bonvolu noti ke la jarkunveno okazos la 22an de majo je la 2.30 en la radiostacio en 

Brunswick , Albert strato. Se vi loĝas en aŭ apud Melburno, nepre venu. Mi 

antaŭdankas vin. .  www.3ZZZ.com.au aŭ www.esperanto.com.au  Franciska Toubale

  

Provoj de USONO ŝanĝi la registarojn de aliaj landoj post la Dua Monda Milito 

# montras kie Usono sukcesis.  Notu:- Aŭstralio estas sur la listo.      Roger Springer 

